
------------------------------------------------------------------------------------------------------------------

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ, 23-րդ հոդվածների 3-րդ մասերին և Հայաստանի Հանրապետության կառավարության 2011 թվականի փետրվարի 10-ի N 168-Ն որոշման N 1 հավելվածով հաստատված կարգի 32-րդ մասի 5-րդ կետի բ. պարբերության համապատասխան` Հայաստանի Հանրապետության կառավարությունը    ո ր ո շ ու մ     է.

1. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապա​հովող միջոցառումների մասին» N 1616-Ն որոշման NN 5, 11 և 12 հավելվածներում կատարել փոփոխություններ ու լրացումներ` համաձայն  NN 1 - 5  հավելվածների:

2. Հայաuտանի Հանրապետության 2013 թվականի պետական բյուջեով նախատեuված Հայաuտանի Հանրապետության կառավարության պահուuտային ֆոնդից Հայաuտանի Հանրապետության քաղաքաշինության նախարարությանը 2013 թվականին հատկացնել 37,218.0 հազար դրամ` համաձայն N 6 հավելվածի:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:    
ՀՀ քաղաքաշինության նախարար 

Սամվել Թադևոսյան

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ  ՆԱԽԱՐԱՐՈՒԹՅԱՆԸ  ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

 1.  Անհրաժեշտությունը
       Նախագծի ներկայացման անհրաժեշտությունը պայմանավորված է Երևան քաղաքի  և ՀՀ մարզերի  մի շարք հանրակրթական դպրոցների և մշակույթի օբյեկտների բնականոն գործունեությունն ապահովող առաջնահերթ միջոցառումների իրականացման՝ մասնավորապես, նախագծանախահաշվային փաստաթղթերի մշակման և շինաշխատանքների կատարման հրատապությամբ, որոնց մի մասն ընդգրկված է ՀՀ կառավարության որոշումներով հաստատված պատմության և մշակույթի անշարժ հուշարձանների պետական ցուցակներում  և ՀՀ կառավարության 18.07.2013թ. նիստի թիվ 28 արձանագրային որոշմամբ հաստատված առաջնահերթությունների ցանկերում : 

2. Ընթացիկ իրավիճակը 

ՀՀ Լոռու մարզի ք. Վանաձորի Ս. Շահումյանի անվան թիվ 6 միջնակարգ դպրոցի չորս մասնաշենքերի տանիքների վերակառուցման, սանհանգույցների և արտաքին կոյուղագծերի հիմնանորոգման նախագծանախահաշվային փաստաթղթերի մշակման աշխատանքները ֆինանսավորել, հաշվի առնելով, որ.

 Կառուցվել է 1978 թվականին, 1176 աշ. տեղ հզորությամբ: Ընդհանուր մակերեսը՝ 5300 քմ:

          Ըստ գործող նորմերի /խոշորացված արժեքների/ օբյեկտի ամբողջական վերակառուցման արժեքը կազմում է 5300քմx174.18≈923.15 մլն. դրամ գումար:

Հաշվի առնելով, որ օբյեկտի ամբողջական վերակառուցման արժեքում տանիքի և սանհանգույցների վերակառուցման մասնաբաժինը կազմում է 5.2% և 5.7%, ապա տվյալ խնդիրների ֆինանսավորման համար կպահանջվի 5.2%+5.7%=10.9%, 923150.0x10.9%=100623.0 հազ. դրամ գումար: 

Բացի այդ՝ ըստ գործող նորմերի, 1 գծմ կոյուղու արտաքին ցանցի կառուցման խոշորացված միավոր արժեքի՝ 19.37 հազ. դրամի կիրառմամբ, կունենանք 300գծմx19.37հազ.դրամ≈6000.0 հազ. դրամ գումար:

Արդյունքում՝ նշված նախագծանախահաշվային փաստաթղթերի մշակման արժեքը կհաշվարկվի հետևյալ կերպ.

1. Խոշորացված՝ 100.62+6.0=106.62 մլն. դրամ արժեքի նկատմամբ կիրառելով համապատասխան տոկոսաչափ կունենանք նախագծանախահաշվային փաստաթղթերի մշակման արժեք 106620.0x3%≈3000.0 հազ. դրամ:

2. Նախագծանախահաշվային փաստաթղթերի փորձաքննության արժեք 3000.0x10%=300.0 հազ. դրամ:

     
Առաջարկվում է ՀՀ կառավարության 18.07.2013թ. նիստի թիվ 28 արձանագրային որոշմամբ հաստատված ցանկի (հավելված 1) օբյեկտը համարել առաջնահերթ և ՀՀ ՔՆ «Քաղաքաշինական ԾԻԳ» ՊՀ 2013 թվականի պետական գնումների մրցութային գործընթացներից տնտեսված միջոցներից փաստաթղթերի մշակման համար նախատեսել 2200.0 հազ. դրամ գումար՝ հաղթող ճանաչված Կապալառուի գնային առաջարկին համապատասխան: 


Միաժամանակ, առաջարկվում է նաև «Գնումների մասին» ՀՀ օրենքի 20-րդ հոդվածի 5-րդ մասի 2-րդ կետի  պահանջով աշխատանքները համարել հրատապ և գնման ներկայացնել ԲԸԱՀ ընթացակարգի կիրառմամբ:

ՀՀ Լոռու մարզի գ. Ծաղկաբերի Դ. Մարտիրոսյանի անվան միջնակարգ դպրոցի նոր մարզադահլիճային մասնաշենքի կառուցման նախագծանախահաշվային փաստաթղթերի մշակման աշխատանքները ֆինանսավորել, հաշվի առնելով, որ.

Կառուցվել է 1927-28թթ.: 1968-69թթ. դպրոցը գործում է որպես միջնակարգ: 1988թ. երկրաշարժից այն փլուզվել է, իսկ 2001 թվականից վերսկսել է իր գործունեությունը նոր ուսումնական մասնաշենքում: Դպրոց հաճախող աշակերտների թիվը շուրջ 170 է:  

Նախատեսվում է կառուցել դպրոցի նոր մարզադահլիճային մասնաշենք անցումային սրահով, հանդիսությունների և սպորտային դահլիճների համատեղմամբ, որի խոշորացված արժեքը՝ ըստ գործող նորմերի շուրջ 9x18մ և 6x12մ մակերեսներով դահլիճի և անցումային սրահի համար, կազմում է 234քմx2հարկx235.8հազ. դրամ=110000.0հազ. դրամ:    

Բացի այդ.           

1. Հաշվի առնելով նախագծման բարդությունը՝ անհրաժեշտ նախագծանախահաշվային փաստաթղթերի մշակման համար կիրառելով 2.5% տոկոսաչափը՝ կպահանջվի 110000.0x2.5%≈2700.0 հազ. դրամ:

2. Նախագծանախահաշվային փաստաթղթերի փորձաքննության արժեքը կկազմի 2700.0x10%=270.0 հազ. դրամ:

3. Ինժեներաերկրաբանական հետազննության նվազագույն ծախսերը կկազմեն շուրջ 350.0 հազ. դրամ գումար:

Արդյունքում՝ ըստ վերը նշված ծախսերի, նախագծանախահաշվային փաստաթղթերի մշակման համար կպահանջվի 2700.0+270.0+350.0=3320.0 հազ. դրամ:

Հաշվի առնելով վերոգրյալը՝ առաջարկվում է ՀՀ վարչապետի հանձնարարությամբ օբյեկտը համարել առաջնահերթ և ՀՀ ՔՆ «Քաղաքաշինական ԾԻԳ» ՊՀ 2013 թվականի պետական գնումների մրցութային գործընթացներից տնտեսված միջոցների հաշվին ֆինանսավորել ՀՀ Լոռու մարզի գ. Ծաղկաբերի դպրոցի նոր մարզադահլիճային մասնաշենքի կառուցման նախագծանախահաշվային փաստաթղթերի մշակման աշխատանքները՝ 3069.96 հազ. դրամ գումարով՝ հաղթող ճանաչված Կապալառուի գնային առաջարկին համապատասխան: 

     
Միաժամանակ, առաջարկվում է նաև «Գնումների մասին» ՀՀ օրենքի 20-րդ հոդվածի 5-րդ մասի 2-րդ կետի պահանջով աշխատանքները համարել հրատապ և գնման ներկայացնել ԲԸԱՀ ընթացակարգի կիրառմամբ:

ՀՀ Շիրակի մարզի ք.Գյումրիի Վ. Աճեմյանի անվան դրամատիկական թատրոնի մասնակի վերանորոգման  նախագծանախահաշվային փաստաթղթերի մշակման աշխատանքները ֆինանսավորել, հաշվի առնելով, որ.
Հիմնադրվել է 1928 թվականին: 

    Թատրոնը հայտնի է իր երկար տարիների գործունեության մեծ ավանդով, անվանի դերասանների և ռեժիսորների հայ արվեստում կատարած ներդրումներով:    Թատրոնի ճեմասրահում  առկա է 1970-ական թթ. սկզբին Մինաս Ավետիսյանի հեղինակությամբ կատարած որմնանկարը, որը պահպանման ենթակա է պետության կողմից՝ ՀՀ կառավարության 09.09.2004թ թիվ 1270-Ն որոշման համաձայն, որպես մշակույթի անշարժ հուշարձան:

    Ներկայումս, նախատեսվող շուրջ 20.0 մլն.դրամ կապիտալ նեդրումների շրջանակներում, շենքի ընթացիկ նորոգման միջոցով վերջինիս բնականոն շահագործման նվազագույն պահանջներն  ապահովելու   համար առաջարկվում է նորոգել գույություն ունեցող փայտե դռներն ու պատուհանները, հատակի ծածկույթը, պատերի և առաստաղների գաջե սվաղը, ջեռուցման մարտկոցները, փոխարինել կոյուղու, ջրամատակարարման և էլ.մատակարարման համակարգերի սարք-սարքավորումների մի մասը:     

        Էսքիզային նախագծի և թերությունների ակտի մշակման վերաբերյալ
          Ըստ գործող նորմերի, ՀՀ կառավարության 2002 թվականի փետրվարի 2-ի N 91 որոշման համաձայն՝   որպես ցածր ռիսկայնության աստիճանի (I կատեգորիայի) դասակարգում ունեցող շինարարական աշխատանքներ, շուրջ 20մլն.դրամի ծավալները կարող են իրականացվել թերությունների ակտի ձևակերպմամբ, Նախագծային կազմակերպության երաշխավորագրի հիման վրա: 

       Հաշվի առնելով, որ էսքիզային նախագծի արժեքը կազմում է նախագծանախահաշվային փաստաթղթերի ամբողջական արժեքի  20%-ը, ապա մշակման ենթակա  էսքիզային նախագծի և թերությունների ակտի /նախահաշվի/ համար 20000.0հազ.դրամx4%≈800.0հազ.դրամ ընդհանուր գումարից կպահանջվի միայն  800.0x20%=160.0հազ.դրամ գումար:

Շինարարական աշխատանքների ֆինանսավորման վերաբերյալ

     Խնդրի հրատապությամբ պայմանավորված՝ շինարարության թույլտվություն չպահանջող վերը նշված՝ էսքիզային նախագծի և թերությունների ակտի /նախահաշվի/ մշակման, ինչպես նաև դրանցով ամրագրվող մասնակի վերանորոգման  աշխատանքները նախատեսվում է «Գնումների մասին» ՀՀ օրենքի 20-րդ հոդվածի 5-րդ մասի 6-րդ և 2-րդ կետերի համաձայն՝ գնման ներկայացնել ԲԸԱՀ ընթացակարգի կիրառմամբ և ավարտել մինչև տարեվերջ, ընդ որում շինմոնտաժային աշխատանքներին հատկացնելով  19493.18  հազ.դրամ, տեխնիկական հսկողության ծառայությանը՝  389.86  հազ.դրամ և հեղինակային հսկողությանը՝  116.96  հազ.դրամ գումար: 

Ուստի, առաջարկվում է օբյեկտը համարել առաջնահերթ և ՀՀ ՔՆ «Քաղաքաշինական ԾԻԳ» ՊՀ 2013 թվականի պետական գնումների մրցութային գործընթացներից տնտեսված միջոցների հաշվին ֆինանսավորել ՀՀ Շիրակի մարզի ք.Գյումրիի Վ. Աճեմյանի անվան դրամատիկական թատրոնի մասնակի վերանորոգման  .

1.  Հեղինակ-Նախագծային կազմակերպության գրավոր երաշխավորագրին կից տրամադրվող նախագծանախահաշվային (Էսքիզային նախագծի և թերությունների ակտի) փաստաթղթերի մշակման աշխատանքները՝ 160.0 հազ. դրամ գումարով:

2.  շինարարական  աշխատանքները՝ 20000.0հազ.դրամ գումարով :
Երևանի պետական տեխնոլոգիական քոլեջի հիմնանորոգման աշխատանքները ֆինանսավորել, հաշվի առնելով, որ.

          Քոլեջի հիմնանորոգման աշխատանքները սկսվել են 2007 թվականից և շարունակվում են առ այսօր: Օբյեկտը շարունակական է:

          06.05.09թ. կնքված N ԱՇՁԲ-09/60-3 պետական գնման պայմանագրի ընդհանուր արժեքն է՝ 345318.708 հազ. դրամ, որի շրջանակներում ներկայումս իրականացվում են գոյություն ունեցող Նախագծով նախատեսված հիմնանորոգման աշխատանքներ: 

         Ըստ գոյություն ունեցող նախագծանախահաշվային փաստաթղթերի,                   ՀՀ 2007-2013թթ. պետական բյուջեների հաշվին, իրականացվել են շուրջ                            365.0 մլն. դրամի շինարարական աշխատանքներ, որի շրջանակներում  վերակառուցվել է քոլեջի հիմնական ուսումնական մասի տանիքը, ուժեղացվել են ե/բ սյուները, տեղադրվել են մետաղապլաստե դռներ և պատուհաններ, իրականացվել են ներքին  հարդարման աշխատանքներ, կառուցվել է կաթսայատուն, իրականացված է քոլեջի ուսումնական մասի ջեռուցումը: Ներկայումս քոլեջի հիմնական ուսումնական մասը շահագործվում է:

ՀՀ 2013 թվականի պետական բյուջեով նախատեսված 50000.0 հազ. դրամ գումարի շրջանակներում /11.02.2013թ ԱՇՁԲ-09/60-3 թիվ 5 համաձայնագիր/ իրականացվել  են  քոլեջի ճաշարանային հատվածի սյուների և միջհարկային ծածկերի  ուժեղացման աշխատանքներ, հիմնանորոգվել է տանիքը, տեղադրվել են մետաղապլաստե պատուհաններ /մի մասը/:

2013 թվականի հիմնանորոգման աշխատանքների տեխնոլոգիական հաջորդականությամբ նախատեսված հիմնանորոգման ծավալների ամբողջականությունը ապահովելու համար անհրաժեշտ է իրականացնել վերոգրյալ մասի /ճաշարանի/  հարդարման աշխատանքները՝ այն շահագործման հանձնելու առաջնահերթ անհրաժեշտությունից ելնելով:

         Պահանջվող գումարի վերաբերյալ.

    
Ըստ գոյություն ունեցող Նախագծից ընտրված ծավալների՝ նշված աշխատանքների իրականացման համար անհրաժեշտ է 17400.0 հազ. դրամ գումար:

         Հաշվի առնելով խնդրի լուծման կարևորությունը՝ առաջարկվում է ՀՀ ՔՆ «Քաղաքաշինական ԾԻԳ» ՊՀ մրցութային գործընթացներից առաջացած տնտեսումների և/կամ ՀՀ 2013 թվականի պետական բյուջեի վերաբաշխմամբ գոյացած միջոցների հաշվին ֆինանսավորել Երևանի պետական տեխնոլոգիական քոլեջի հիմնանորոգման  լրացուցիչ աշխատանքները 17400.0 հազ. դրամ  գումարով, որից.

       -      շինմոնտաժային աշխատանքները կկազմեն՝ 16959.1 հազ. դրամ, 

       - տեխնիկական և հեղինակային հսկողությունների ծառայությունները համապատասխանաբար՝ 339.2 հազ. դրամ և 101.7 հազ. դրամ:

         Միաժամանակ առաջարկվում է «Գնումների մասին» ՀՀ օրենքի 14-րդ հոդվածի    6-րդ կետով ամրագրված դրույթի համաձայն՝ անհրաժեշտ 17400.0 հազ. դրամ հատկացման պարագայում՝ գործող Կապալառու («Կարաշինտրանս» ՍՊԸ և տեխնիկական ու հեղինակային հսկողություններ իրականացնող) կազմակերպությունների հետ կնքել գնման պայմանագրերով սահմանված շարունակական աշխատանքների լրացուցիչ համաձայնագրեր:

ՀՀ Լոռու մարզի ք.Վանաձորի թիվ 3 մշակույթի տան ջեռուցման համակարգի կառուցման  նախագծանախահաշվային փաստաթղթերի մշակման և դրանց կատարման աշխատանքները ֆինանսավորել, հաշվի առնելով, որ.

      Մշակույթի տունը համայնքային ոչ առևտրային կազմակերպություն է:

    Համայնքի կարիքներից ելնելով, ներկայումս, առաջարկվում է շուրջ 2000քմ մակերեսով մշակույթի տան շենքի բնականոն շահագործման նվազագույն պահանջներն  ապահովելու   համար` ըստ նախնական գնահատման  կատարել ընդհանուր արժեքով շուրջ 10000.0 հազ.դրամի ջեռուցման համակարգի կառուցման աշխատանքներ:  

Նախագծանախահաշվային փաստաթղթերի  մշակման և շինաշխատանքների ֆինանսավորման վերաբերյալ
          Ըստ գործող նորմերի, 
1. նախագծանախահաշվային փաստաթղթերի մշակման համար կպահանջվի՝ 10000.0հազ.դրամx8%=800.0հազ.դրամ գումար

2. փաստաթղթերի փորձաքննության համար՝ 800.0x11%=88.0հազ.դրամ

3. շինմոնտաժային աշխատանքներին նախատեսել՝ 9746.6հազ.դրամ, տեխնիկական հսկողությանը՝  194.9  հազ.դրամ և հեղինակային հսկողությանը՝ 58.5հազ.դրամ:

      Փաստաթղթերի մշակման աշխատանքներն ու դրանցով ամրագրված ծավալները նախատեսվում է <Գնումների մասին> ՀՀ օրենքի 20-րդ հոդվածի 5-րդ մասի 6-րդ և 2-րդ կետերի համաձայն՝ գնման ներկայացնել ԲԸԱՀ ընթացակարգի կիրառմամբ և ավարտել մինչև տարեվերջ: 

Ուստի, առաջարկվում է խնդիրը համարել առաջնահերթ և ՀՀ ՔՆ «Քաղաքաշինական ԾԻԳ» ՊՀ 2013 թվականի պետական գնումների մրցութային գործընթացներից տնտեսված միջոցների հաշվին ֆինանսավորել ՀՀ Լոռու մարզի ք.Վանաձորի մշակույթի տան մասնակի վերանորոգման.

1.  նախագծանախահաշվային փաստաթղթերի մշակման աշխատանքները՝ 888.0 հազ. դրամ գումարով:

2. Շինաշխատանքները՝ 10000.0 հազ.դրամ ընդհանուր արժեքով :

ՀՀ Լոռու մարզի գ. Լեռնավանի համայնքային կենտրոնի կառուցման նախագծանախահաշվային փաստաթղթերի մշակման աշխատանքները ֆինանսավորել, հաշվի առնելով, որ.

Գյուղական համայնքը սակավաթիվ է, չունի համայնքային կենտրոն:    

    Համայնքի կարիքներից ելնելով, ներկայումս, առաջարկվում է կառուցել նոր համայնքային կենտրոն՝ ըստ անալոգիայի ընտրված գոյություն ունեցող նմանատիպ այլ օբյեկտի նախագծանախահաշվային փաստաթղթերի՝ տեղակապման սկզբունքով:

      Ըստ գործող նորմերի, 

Միահարկ /18.0x12.0մ հատակագծային չափերով/ համայնքային կենտրոնի մասնաշենքի նախագծման համար առաջարկվում է  նախատեսել.

1. նախագծանախահաշվային փաստաթղթերի մշակում-տեղակապում՝ 500.0հազ.դրամ. 

2. ինժեներաերկրաբանական հետազննության եզրակացության ձեռքբերման ծախսեր /ըստ շուկայում գործող նմանատիպ ծառայությունների մատուցման նվազագույն արժեքի/ 350.0հազ.դրամ գումարի չափով,

3.  նախագծանախահաշվային փաստաթղթերի փորձաքննության ծախսեր /ըստ գործող նորմերի նախագծման արժեքի նկատմամբ 9%-10% գործակցի կիրառմամբ/՝ շուրջ 50.0 հազ.դրամ գումարի չափով,

      Արդյունքում՝ տեղակապման սկզբունքով կառուցման նախագծանախահաշվային փաստաթղթերի մշակման արժեքը կկազմի՝(500.0+50.0+350.0)=900.0 հազ.դրամ գումար:

      Հաշվի առնելով վերոգրյալը՝ առաջարկվում է խնդիրը համարել առաջնահերթ և ՀՀ ՔՆ «Քաղաքաշինական ԾԻԳ» ՊՀ 2013 թվականի պետական գնումների մրցութային գործընթացներից տնտեսված միջոցների հաշվին ֆինանսավորել ՀՀ Լոռու մարզի գ. Լեռնավանի համայնքային կենտրոնի կառուցման /տեղակապման/ նախագծանախահաշվային փաստաթղթերի մշակման աշխատանքները՝ 900.0 հազ. դրամ գումարով:

   
Միաժամանակ, առաջարկվում է նաև «Գնումների մասին» ՀՀ օրենքի 20-րդ հոդվածի 5-րդ մասի 6-րդ կետի պահանջով խնդիրը համարել հրատապ և գնման ներկայացնել ԲԸԱՀ ընթացակարգի կիրառմամբ:

   3. Տվյալ բնագավառում իրականացվող քաղաքականությունը

      ՀՀ քաղաքաշինության նախարարության կողմից շինարարական ծրագրերի ֆինանսավորման և համակարգման գործընթացը /այդ թվում անհրաժեշտ հիմնավորումների, հաշվարկների, մասնագիտական եզրակացությունների ձեռքբերման, գնման ընթացակարգերի կազմակերպման/ համապատասխանեցվում է քաղաքաշինության ոլորտի լիազոր մարմնի՝ ՀՀ քաղաքաշինության նախարարության կողմից պարբերաբար մշակվող և լրամշակվող նորմատիվատեխնիկական փաստաթղթերի պահանջներին:

4.   Կարգավորման նպատակը և բնույթը

Գոյություն ունեցող օբյեկտների շահագործման բավարար և նոր օբյեկտների կառուցմամբ համայնքային կարիքների պահանջների ապահովում:

5.  Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության նախարարության  աշխատակիցներ:

6.  Ակնկալվող արդյունքը
Շահագործման ենթակա շինօբյեկտների ձեռքբերում:

 ՀՀ քաղաքաշինության նախարար 

        Սամվել Թադևոսյան 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ  ՆԱԽԱՐԱՐՈՒԹՅԱՆԸ  ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ  ՆԱԽԱՐԱՐՈՒԹՅԱՆԸ  ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿՑՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

2. Միջազգային պայմանագրերով ստանձնած պարտավորությունների հետ համապատասխանությունը
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ  ՆԱԽԱՐԱՐՈՒԹՅԱՆԸ  ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը տեղադրվել է  www.mud.am կայքում.

2.   Հասարակության մասնակցությունը նախագծմանը և/կամ քննարկումներին
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման վերաբերյալ առաջարկություններ չեն ներկայացվել:
ՀՀ քաղաքաշինության նախարար 

Սամվել Թադևոսյան












